
КЕҢЕС ӨКІМЕТІНІҢ МҰСЫЛМАНДЫҚ  
ОҚУ ОРЫНДАРЫНА ҚАТЫСТЫ ЖҮРГІЗГЕН САЯСАТЫ ТУРАЛЫ

XX ғ. алғашқы жартысында қазақ халқы бодан болып отырған Ресей империясында 
революциялық төңкеріс жасап билікке келген большевиктердің атеистік түсінікте болуы 
және ғылыми тұжырымдамаларының матералистік көзқарасқа негізделуі кеңестік қоғамтану 
ғылымында теріс тұжырымдар мен түсініктер қалыптастырды. Ол мәселен, дінді мәдениетке 
қарсы қою, көнеден келе жатқан діни дәстүрді жоққа шығару, оған қарсы құрал ретінде атеистік 
үгіт-насихатты кең түрде жүргізу, мәдениет пен руханияттың өзегі – әлем мойындаған діннің өзін 
түбегейлі жоққа шығарушылық, оның адамгершілік, ізгілікке бастар мәнін түсінбеу, оның орнына 
ешқандай тамыры да, бастау-көзі де жоқ коммунистік қоғам және жаңа атеист адам тәрбиелеу 
партияның түпкі мақсаты болды. Нәтижесінде КСРО-да бейрухани тарих пен дінсіз социалист 
мәдениет жасалынды. Бүгінгі таңда адам санасына діннің күні бітті деген ойларды сіңірген. Дінсіз 
Кеңес үкіметі жоқ. Саяси құрсаудан құтылған халық ой еркіндігін алғаннан кейін, қоғамдық 
санада діни мәселелермен байланысты ізденістер пайда болды. Қоғамдық ғылымдар саласында 
қоғам өміріндегі діннің қызметі және орны; қоғамдық тәрбие ісіндегі әр түрлі діндердің өнегелі 
құндылықтарын пайдалану мәселесі; діни бірлестіктер мен мемлекет арасындағы қарым-қатынас 
принциптеріне байланысты сұрақтар қарастырыла бастады. Көп ұлтты және көп дінді Қазақстан 
Республикасы үшін мұндай сұрақтардың нақты жауабын табудың қажеттілігі мол. 

(БОАК), Ресей коммунистік (большевиктер) партиясының орталық комитеті (РК(б)П ОК), Ұлт істері 
жөніндегі Халық Комиссариаты (ҰІХК).

The policy of the Soviet Union in relation to Muslim schools

XX century The atheistic interpretation of the Bolsheviks who came to power by revolutionary revo-
lution in the Russian Empire in the first half of the year, and their scientific concepts were based on the 
materialistic view formed negative conclusions and concepts in Soviet science. For example, religion 
is anti-cultural, the eradication of ancient religious traditions, extensive propaganda of atheistic propa-
ganda as an instrument against it, the core of culture and spirituality is a radical rejection of the world-
recognized religion, its misunderstanding of humanity, humanity, instead of any roots. The main purpose 
of the party was to educate a new communist society and a new atheist person. As a result, the USSR has 
developed a history of uncultivated history and secular socialist culture. Today, the idea of   religion is not 
exist has come to an end. There is no soviet Soviet government. After gaining freedom of thought from 
the people who were free from political strife, religious inquiries were made in public consciousness. 
Place and place of religion in the field of social sciences; the use of moral values   of different religions 
in public education; the issues related to the principles of relations between religious associations and 
the state were considered. There is a great need for a real answer to the questions of multinational and 
multi-religious Kazakhstan.

Key words: USSR, People’s Commissariat of Education (EAC), All-Union Executive Committee 
(OAS), Central Committee of the Communist (Bolshevik) Party of Russia, National Commissariat for 
Nationalities.

Политика Советского Союза  
в отношении мусульманских учебных заведений

Атеистическая интерпретация большевиков, пришедших к власти революцией в Российской 
империи, и их научные концепции были основаны на материалистическом взгляде, образованном 
негативными выводами и концепциями в советской социальной науке. Например, религия 
антикультурна, искоренение древних религиозных традиций, обширная пропаганда атеистизма как 
инструмента против религии, ядро   культуры и духовности – это радикальный отказ от признанной 
во всем мире религии. Основной целью партии было воспитание нового коммунистического 
общества и нового атеиста. В результате в СССР сложилась история невозделанной истории и 
светской социалистической культуры.

Сегодня никто не может сказать, что религии нет. Советской власти нет. Получив свободу 
мысли от людей, которые были свободны от политических идей, произошли перемены в 
общественном сознании. Рассмотрены вопросы, место религии в области социальных наук; 
использование моральных ценностей разных религий в государственном образовании; также 
были рассмотрены вопросы, связанные с принципами отношений между религиозными 
объединениями и государством. Существует большая потребность в реальном ответе на вопросы 
многонационального и многоконфессионального Казахстана.

Ключевые слов: СССР, Народный комиссариат просвещения (ВАС), Всесоюзный испол-
нительный комитет (ОАГ), Центральный комитет коммунистической (большевистской) партии 
России, Национальный комиссариат по делам национальностей.

Кеңес өкіметінің алғашқы қадамдарының 
бірі ретінде В.И. Ленин халыққа білім беру 
жүйесінің жаңа сипаттағы реформаны жүзеге 
асырды. 1917 жылы 11 қарашада Ағарту Халық 
Комиссариаты қарамағындағы Мемлекеттік ко-
миссия жариялаған үндеуде елдегі сауатсыздық 
жəне надандықпен күресу мақсатында қысқа 
мерзім ішінде жалпыға бірдей сауаттылық 
беріп, міндетті түрде тегін оқытатын мектептер 
жүйесін құру қажеттілігі атап көрсетілді. Мек-
теп реформасын жүзеге асыруды халыққа білім 
беру жөніндегі комиссияны басқарған А.В. Лу-
начарскийге жүктелді [1, 118-119]. «Шіркеудің 
мемлекеттен жəне мектептің Шіркеуден бөлінуі 
туралы» декрет мазмұнына сəйкес 1917 жылғы 
24 желтоқсанда Халық комиссарлар Кеңесі 
«Тəрбие мен білім беру ісінің дін басқармасы 
қарамағынан Ағарту Халық комисариаты (АХК) 
қарамағына беру туралы» деп аталған қаулы 
қабылдады. Қаулыға сəйкес барлық шіркеу – 
приходтық мектептер, діни училишелер мен 
семинариалар, əйелдерге арналған епархиялық 
училищелер, миссионерлік мектептер, академи-
ялар Ағарту Халық комиссариаты қарамағына 
өтті [2, 129]. 1918 жылғы 17 ақпанда қабылданған 
қаулыға сəйкес 1918 жылдың 1 қаңтарынан ба-
стап барлық діндердің ілімін оқытушы лауазымы 
жойылды [1, 19]. 1918 жылғы 18 ақпанда АХК 
жанындағы Мемлекеттік комиссия қабылдаған 
«Зайырлы мектеп жөнінде» деп аталған қаулыға 

сəйкес барлық мемлекеттік, қоғамдық жəне жеке 
меншік мектептерде дінді оқытуға тыйым са-
лынды [3, л. 44]. 

Халыққа білім беру реформасының жүзеге 
асырылуына діни қызметкерлер мен дінге 
сенушілер қарсылық білдірді. Жергілікті жер-
лерде дін қызметкерлері ата-аналарға балала-
рын кеңестік мектепке жібермеуге кеңес беріп, 
кедергі жасауға тырысты, 1918 жылғы мектеп 
нұсқаушыларының есептеріне сəйкес кейбір 
губернияларда мектептің діннен бөлінуіне бай-
ланысты туындаған ұжымдық қарсылықтар 
орын алған. Ауылдық жəне қалалық жерлер-
де кейбір ата-аналар мектепте бұрынғыдай дін 
ілімін оқытып, дұға оқуды үйретуді талап етті. 
Халыққа білім беру бөлімдерінің нұсқауларына 
қарамастан бір қатар мектептерде дін ілімін 
оқыту жалғасып, діни ғұрыптар орындал-
са, ал діни мейрамдар кезінде ата-аналардың 
қысымымен оқу сабақтары өткізілмеді [1, 120]. 

Осы мəселеге байланысты кейбір орын алған 
оқиғаларды қарап шығайық. 1919 жылғы 13 
ақпандағы Ақтөбе уездік атқару комитетінің дін 
қызметкерлерін мектептерден шығару туралы 
отырысының хаттамасында дін қызметкерлерін 
училищелерді меңгеруден жəне мұғалімдік 
қызметтен босату туралы мəселе қаралғандығы 
жазылған. Билік органы шығарған осы шешімге 
байланысты училищелерде меңгеруші қызметін 
атқарған жəне мұғалімдік қызметтегі барлық дін 

Кеңес өкіметінің мұсылмандық оқу орындарына қатысты жүргізген саясаты туралы 

қызметкерлерін жұмыстан шығарып, олардың 
орнына қажетті мұғалімдерді жұмысқа алған 
[4, 26]. Семей облыстық Кеңесінің 1918 жылғы 
4 сəуірде қабылдаған қаулысында барлық ме-
кемелерге қарасты азаматтық оқу орындарын-
да дін пəндерінің оқытылуы тоқтатылып, білім 
алушылардың ата-аналарының қалауларына 
қарай жəне өзара келісім негізінде дін 
ілімін оқытуға арнайы тұлғаларды шақырта 
алатындағы атап көрсетілген [5, 160]. Діннің 
мемлекеттен жəне мектептің діннен бөліну 
ісінің іс жүзінде жүзеге асырылуы Кеңес 
өкіметі жоспарлағандай қиындықсыз біркелкі 
жүрмеді. Декретті жүзеге асыру мақсатында 
АХК халыққа білім беретін барлық жергілікті 
оқу бөлімдерін мектеп қабырғасында діни 
ғұрыптарды жүзеге асыру мен дін оқуына жол 
бермеуді міндеттегенімен декреттің ислам дінін 
оқуына қатысты жұмыстары орындалмауы жиі 
орын алды. 1922 жылға 28 сəуірдегі Қазақ АКСР 
АХК-нің жазбаша үкімінде елдің мектептерінде 
дін ілімін оқыту, декрет ережелерін бұзу арқылы 
жүзеге асырылып жатқандығы жəне ережені 
бұзған оқытушылардың жауапкершілікке 
тартылатындағы атап өтілген [6, 174].

1923 жылдың қаңтар айында өткен Бүкіл 
Одақтық Атқару комиссариаты (БОАК) Төрал-
қасы отырысының күн тəртібінде басқа бірқатар 
мəселелермен бірге декреттің 11 тармағы 
бойынша Түркістан өлкесінде мұсылман 
мектептерінде дін оқыту мəселесі қаралды. «Аса 
құпия» деген таңбасы бар бұл құжатта Түркістан 
Орталық Атқару комитетінің – кеңестік мектеп-
терде дін оқуын енгізу ұсынысы талқыланып, 
қабылданбағандығы жазылған [3, л. 30]. Жалпы 
ислам діни ілімін оқытуға қатысты декрет талап-
тарын жүзеге асыру мəселесі, Кеңес өкіметінің 
алғашқы жылдарында күн тəртібінен түспеген 
жəне оны жүзеге асыруда қиындықтар болды. Ре-
сей коммунистік (большевиктер) партиясының 
орталық комитетінің (РК(б)П ОК) жанындағы 
Шіркеудің мемлекеттен бөлінуін жүзеге асыру 
жөніндегі Комиссияның 1923 жылғы 2 қаңтарда 
өткізілген отырысында мұсылман балаларына 
діни ілімді оқыту мəселесі қаралды. Алайда Ко-
миссия нақты шешім шығармай, аталған мəселеге 
қатысты талқылауды Ұлт істері жөніндегі 
Халық Комиссариатының (ҰІХК-ның) комис-
сары Бройдо жəне Мемлекеттік Саяси Басқарма 
(МСБ) тарапынан Петерсті шақыртып, солардың 
қатысуымен болатын кезекті отырысқа дейін 
қалдыруды шешті [7, л. 23]. Осы Комиссияның 
1923 жылғы 20 наурызда өткізілген отырысына 
Смедович (төраға), мүшелері Панов, Менжлен-

ский, Красиков жəне хатшы Тучков қатысты. 
Бұл отырысты да мұсылмандық оқу мəселесі 
бойынша жоспарланған баяндама талқыланбай, 
Комиссияның 3 сəуірде болатын отырысы-
на қалдырылды [8, л. 34-35]. 1923 жылдың 3 
сəуірінде өткізілген Комиссия отырысында 
күн тəртібінде қаралған үш мəселенің – ішінде 
мұсылман мəселесіне қатысты Қарахан жəне 
Петерс баяндамасы тыңдалып, дін оқуы ту-
ралы: «2.2. Мектептерде ешбір жағдайда 
Құран оқытуды жəне жалпы діни оқытуға жол 
берілмесін...» дейтін қаулы қабылданды [9, л. 
38-39]. Алайда бұл қаулы жергілікті жерлерде 
орындалмай заң бұзушылық орын алған. Мыса-
лы, 1923 жылғы ақпан айында шыққан нөмірінде 
қостанайлық «Степная заря» газеті, губерниялық 
халыққа білім бөлімінің қалада оқушыларға діни 
ілімді насихаттаған жеке меншік екі мұсылман 
мектебінің жұмыс істеп жатқандығын анықтап 
жапқандығын, ал сабақ жүргізген мұғалімдердің 
сот алдында жауапқа тартылғандығы туралы 
жазған [4, 57]. 

Мұсылмандық діни оқуға қатысты билік 
органдарының шешімдері ойдағыдай нəтиже бер-
мегенннен кейін бұл мəселені 1923 жылдың мау-
сымында Уфа қаласында өткізілуі жоспарланған 
мұсылман дінбасыларының съезінде бірқатар 
мəселелерімен бірге талқылау ойластырылған 
болатын. Осы себепті Комиссияның 1923 ж. 
15 мамыр күні өткізілген отырысында Брой-
до ұсынған съезд жұмысының бағдарламасы 
қабылданды. Бағдарлама бойынша: «Мұсылман 
діни ілімін оқыту саласында оны мектептер-
де оқытуға тыйым салып, жеке үйлер мен 
мешіттерде оқытуға руқсат беру» мүмкін болды 
[10, л. 3-4]. Съезге қатысушы билік өкілдеріне 
дін ілімін оқытуға қатысты мынадай қосымша 
нұсқау берілді: «съезде діни ілімді оқыту ту-
ралы шешім қабылдаудың қажеттігі жоқ, бұл 
мəселе жөнінде сайланған Діни басқарма мен 
кеңес билігі өзара келісуі тиіс» [11, л. 8-9]. 1923 
жылғы 17 шілде күні өткізілген Комиссия оты-
рысында оқушыларға мұсылмандық діни ілімді 
оқыту мəселесі қайта қойылды. Алайда АХК 
комиссарының баяндамасы тыңдамағандықтан 
бұл мəселені талқылау Комиссияның кезекті 
отырысына дейін қалдырылды [12, л. 19-20]. 
Комиссияның 1923 жылғы 21 тамызда өткізілген 
отырысының күн тəртібінде мұсылмандық 
оқу мəселесі қаралды. Комиссияның Төрағасы 
Смидович, мүшелері Менжинский, Нарима-
нов, Красиков, Петерс жəне хатшы Тучков 
қатысқан отырыста мұсылмандық оқу мəселесі 
бойынша «Кеңес мектебінің сатысын аяқтаған 

оқушыларға мешіттерде діни ілімді оқыту 
мүмкіндегі берілсін» деген шешім шығарылып, 
аталған мəселеге қатысты Смидович пен Петер-
ске жəне Ағарту халқоматы өкілдеріне бір апта 
ішінде БОАК-та қаралатын жобаны дайындап, 
оны Комиссия қарауына беру жүктелді [13, л. 
30]. Смидович дайындаған БОАК жобасына 
түзетулер енгізіліп, Комиссияның 13 қыркүйекте 
болған отырысын қабылданды [14, л. 32].

Қазан төңкерісіне дейін қазақ ауылдарында 
балалар сауатын молдалардан ашқан. Молдалар-
дан басқа сауаты бар адам болмаған соң олардың 
беделі жоғары болды. Молдадан сабақ алу үшін 
ата-аналар натуралды ақы төлеп немесе балалар 
оқу ақысын молдалардың шаруашылығында 
жұмыс істеп өтеген. Ұлын молдаға оқуға бе-
рер кезде қазақ əдетте: «баламның сүйгі менікі, 
еті сенікі» дейтін қағиданы басшылыққа алып 
отырған. Басқаша айтқанда молда қандай əдіс 
қолданып, жазаласа да өз еркі, бастысы – балаға 
жазуды, діни ілімді оқытуды үйретсе болғаны. 
Қазан төңкересіне дейін қазақ жерінде медре-
селер мен мектептер саны төмендегідей бол-
ды: Ақмола облысында 1896 ж. 13 медресе мен 
мектеп болса, ондағы оқушылардың саны 547 
болды, ал 1898 ж. 11 медресе мен мектеп жəне 
онда оқитын оқушылар саны 425 болды; Семей 
облысында 1884 ж. 10 медресе мен мектеп, ал 
1895 ж. 17 мектеп пен медресе болып, оларда 
сəйкесінше 615 жəне 900 оқушы окыған. Ме-
дресе мен мектептердің саны жағынан Орал мен 
Сырдария облыстары алдыңғы қатарда болды. 
Орал облысында 1896 ж. 206, ал 1897 ж. 198 мек-
теп пен медресе жұмыс істесе, ал Сырдария об-
лысында 1892 ж. олардың саны 1535, ал 1895 ж. 
2443-ке дейін жеткен. Аталмыш облыстардағы 
оқушылар саны аталған жылдар аралығында 
27082-ден 28898-ге дейін өскен. Жетісу облы-
сында 1891 жылы 64 мектеп – медреседе. 12510 
оқушы білім алса, ал 1897 ж. 88 мектеп пен ме-
дреседе 12835 бала оқып білім алған [5, 93].

Мектептердің екі түрі болған. Олардың бірі 
мешіттердің қарамағындағы стационарлық мек-
тептер болса, ал екіншісі – «көшпелі» мектеп-
тер. Қазақтар арасында мектептің «көшпелі» 
түрі кең таралды. Мысалы, ХХ ғасырдың ба-
сында Жетісу облысында 247 «көшпелі» мектеп 
болса, ал мешітке қарасты мектептердің саны 
небары 34 болды [5, 94]. Медреселер негізінен 
мешіті бар ірі елді мекендерде, қалаларда 
орналасқандықтан оларда оқитын оқушылар 
үнемі тіркеулі болды. Медресе ғимараты кей-
де дінге сенушілердің қаражаты есебінен не-
месе «қайырымдылық жасаушылардың» қара-

жатына салынды. Солтүстік пен батыстағы 
қалаларда мешіт ғимараттары көп жағдайда 
татар кəсіпкерлерінің қаражаты есебінен са-
лынды. Осыған байланысты Ақмола, Көкшетау, 
Петропавл, Семей, Орал мешіттерінің сырт 
бейнесі, Еділ бойы қалаларының мешіттеріне 
ұқсас болып келді. Қазақстанның Оңтүстігіндегі 
қалалардағы мешіттер, ортаазиялық үлгіде са-
лынды. Медреседегі оқу 20-30 жасқа дейін 
жалғасты. Осы кезең аралығында тəлім алушы 
оқытудың үш деңгейінен – төменгі, орта жəне 
жоғарғы сатылардан өтуі тиіс еді. Медреседе 
оқытылатын пəндер арасында араб тілі, логика, 
риторика, мұсылман догматикасы, философия 
жəне құқық болды. Шығыс əдебиеті мен по-
эзиясын оқытуға көп көңіл бөлінді [5, 94-95]. 
ХІХ ғасырдың соңы мен ХХ ғасырдың басын-
да Ресей империясының мұсылман халықтары 
арасында жаңа үлгідегі мектептер кең тара-
ды. Қазақстан да мұндай мектептер Қазалы, 
Перовск, Верный, Семей, Ақмола, Ақтөбе, 
Қостанай, Орал жəне басқа қалаларда ашылды. 
Осы мектептерде ислам ілімімен қатар жалпы 
адамзатқа ортақ дүнияуи білім де берілді. Пат-
ша өкіметі мұсылман мектептерін жаппады, 
бірақ жаңадан ашылған мектептерде орыс тілін 
оқытуды енгізді. 

1924 жылдаң 22 сəуірінде Комиссия ислам 
діни ілімін оқытуға рұқсат беру жөнінде РК(б)
П ОК Саяси бюросының қаулысын негізге 
ала отырып, Бүкіл одақтық мемлекеттік сая-
си басқармаға (БМСБ-ға) жергілікті жерлер-
ге арналған құпия нұсқау үкімін шығаруға 
міндеттеді. 1924 жылдың 9 маусымындағы 
БОАК Төралқасының отырысында ислам діни 
оқуына қатысты арнайы комиссияның баянда-
масы тыңдалып, төмендегі шешім қабылданды: 
«Патша өкіметінің түркі халықтарының тілі, 
мектептері мен мəдениетіне қатысты қудалау 
мен тыйым салу саясатының нəтижесінде 
олар басқа халықтармен салыстырғанда 
экономикалық жəне мəдени даму жағынан арт-
та қалды. РКФСР үкіметі халықтар арасындағы 
теңсіздікті түбірімен жою үшін қаулы етеді:

1. а) Ағату халық комиссариаттары тара-
пынан түркі халықтары үшін мектеп, басқа да 
саяси-ағарту мекемелері санының артуы мен 
оқытудың ана тілінде болғанына назар аударыл-
сын; түркі халықтары үшін өскелең ұрпақтың 
тиісті білім алуына мүмкіндік беретін кеңес мек-
тептер жүйесінің жоспары жасалсын; аталған 
жоспардың неғұрлым қысқа мерзім ішінде жəне 
жергілікті халықтың қолдауымен жүзеге асыры-
луы үшін шаралар қолданылсын. 

Кеңес өкіметінің мұсылмандық оқу орындарына қатысты жүргізген саясаты туралы 

б) Шіркеудің мемлекеттен жəне мектептің 
шіркеуден бөлінуі туралы декретті негізге ала 
отырып, Ішкі істер жəне АХК тарапынан кеңес 
мектептерінде діни ілімді оқытуға жол бермеу 
мақсатында қажетті шаралар қолданылсын. 

в) Түркі халықтарының тұрмыс ерекшелігін 
ескере отырып, мешіттерде мұсылман дін 
оқуына: 1) бірыңғай еңбек мектебінде 1 сатыны 
толық аяқтап, аяқтағаны туралы ресми куəлігі 
бар тұлғаларға. 2) 14 жасқа толып, толғандығы 
туралы ресми куəлігі бар тұлғаларға рұқсат 
етілсін. [15, л. 31].

РКФСР үкіметінің жоғарыдағы қаулысын 
орындау мақсатында Ағарту халық комисса-
риатының орынбасары Яковлев жəне Ішкі 
істер халық комиссарының орынбасары Болды-
рев қол қойған «аса құпия» деген таңбасы бар 
нұсқау шығарылды. Нұсқаудың мазмұны мы-
надай: «БОАК Төралқасының 9/VІ-24 ж. жəне 
28/VІІ-24 жылғы мұсылман дінін оқыту туралы 
қаулысын (18-хаттама) орындау мақсатында 
Ішкі істер жəне Ағарту халық комиссариаттары-
на түсіндіріледі:

1. Діннің мемлекеттен жəне мектептің діннен 
бөлінуі туралы декреттің нақты мағынасына 
сəйкес кеңес мектебінде, соның ішінде түркі 
жəне мұсылман дінін ұстанған басқа да шығыс 
халықтарының мектептерінде дін ілімін оқытуға 
жол беруге болмайды. 

2. Шығыс халықтарының кейбір топтарының 
мəдени жағынан артта қалуын ескере отырып, 
ислам діни ілімін оқытуға, бірақ жалпы сау-
ат ашуына емес, кеңес мектептерінен тыс, тек 
мешіттерде БОАК Төралқасының 9/VІ-24 ж. 
жəне 28/VІІ-24 ж. қаулысына сəйкес келетін 
тұлғаларға рұқсат етілсін. 

3. ІІХК жəне АХК-нің жергілікті органдары-
на төмендегіні қадағалау міндеті жүктелсін:

а) мешіттерде дін оқуы түрінде жалпы білім 
беретін пəндер оқытылмасын;

б) дін ілімі сабақ уақытынан тыс оқытылсын;
в) дін оқуы оқытылатын ғимараттар оқу 

орындарына қойылмайтын санитарлық талап-
тарға сай келсін;

4. Ислам діни оқуын рұқсат уездік, губер-
ниялық жəне облысты атқару комиссарлар мен 
əкімшілік органдар арқылы беріледі:

5. ІІХК-нің əкімшілік органдары дін оқуын 
оқытатындарды нақты тіркеуге міндетті.

6. Осы нұсқаудың орындалуы ІІХК жəне 
АХК-нің жергілікті органдарына жүктелсін...» 
[16, л. 32].

Осы қаулығы сəйкес БОАК қарамағындағы 
Ұлт істері жөніндегі бөлім шешімі бойын-

ша ислам діни ілімін оқытуға мұсылман 
дінін ұстанушы түркі емес халықтарға рұқсат 
етілді [17, л. 33]. 1924 – 1926 жылдарға қарай 
мұсылман мектептері санының өсуі, жалпы 
мұсылман қозғалысының белсенділігі, Кеңес 
өкіметінің дінге қарсы жүргізген үгіт-насихат 
жұмысының жүзеге асырылуы айтарлықтай 
қиындықтар туғызды. 1926 жылғы 27-29 сəуірде 
БК(б)П ОК үгіт-насихат бөлімінің дінге қарсы 
өткізілген жиналысында қабылданып, кейін ОК 
жанындағы Дінмен күрес жөніндегі Комиссия 
мақұлдаған» КСРО ұлттары арасындағы дінге 
қарсы үгіт-насихат туралы» деп аталған тези-
стерде мұсылман ұйымдарына баса назар ауда-
рылып, мұсылман діни мектептерінен келетін 
қауіп атап өтілді. 

МСБ-нің 1926 жылдың екінші жартысындағы 
дінбасылардың қызметін сипаттайтын ақпара-
тында Қазақстанның Жам-Бөкей уезінің Урдин 
болысына қарасты Жекун ауылдық кеңесінде 
бай, ақсақалдар мен молдалардың бастамасымен 
заңсыз түрде Құран оқытатын мектеп ашылып, 
онда 30 ер баланың білім алғандығы, молдаға 
оқып жатқан балалардың ата-аналары өз 
есебінен ай сайын 30 рубль төлеп отырғандығы 
туралы жазылған. Орал, Сырдария, Ақмола гу-
бернияларында заңды жəне заңсыз түрдегі діни 
мектептер қатар жұмыс істеп қана қоймай, 
олардың санының артуы байқалды. Ал Сырда-
рия облысының Хұсман ауылында жергілікті 
халықтың бір бөлігі өз балаларын кеңестік мек-
тептен алып, мешіт қарамағындағы мектепке 
берген. 

Батыс зерттеушілері кеңес өкіметінің исламға 
қатысты 20-шы жж. ортасына дейін орын алған 
саясатты Азия елдерін əлемдік революцияға 
тарту мақсатында жасалған жарнама ретінде 
қарастырады. Осыған байланысты 1926 ж. РК(б)
П Қазақ өлкелік комитетінің «Дінге қарсы үгіт-
насихат жұмысы туралы» резолюциясында 
діннің таптық мəні ашып көрсетіліп, мұсылман 
дін қозғалысының əлеуметтік мəні жағынан кеңес 
өкіметіне қарсы сипаты атап өтілді. Резолюцияға 
сəйкес Қазақстанда мұхтасибат институттарын 
жауып, қайта құрылуына жол бермеу ұсынылды. 
Билік органдары діни қызметкерлердің қызметін 
қатаң бақылауға алып, діни жиналыс, съезд, 
мешіттердің салынуы билік органдарының ар-
найы рұқсатымен жүзеге асырылды. Жергілікті 
органдар орталық мемлекеттік мекемелерге 
діни өмірге қатысты ақпарат беріп отырды. 
Қорыта айтқанда, кеңес өкіметінің исламға жəне 
мұсылмандарға қатысты саясаты «социалистік», 
«дінсіз қоғам құру» жолында жалпы дінмен 

күрес аясында жүзеге асырылды. Большевиктік 
биліктің алғашқы жылдары исламға қатысты 
саясаты ашық қарсыласу түрінде емес, сақтық, 
жанама сипатта жүзеге асырылғанымен, көп 
ұзамай исламға қарсы шабуылға ұласты. Қазақ 
жерінде діннің мемлекеттен жəне мектептің 
діннен бөлінуі туралы декрет ережелерінің 
жүзеге асырылуына қатысты заңсыздықтар жа-
заланып отырды. Діни қозғалыстың күшеюіне 

байланысты дінге қарсы күштеу шаралары да 
белсендіріліп, діни мектептер, мешіт-медреселер 
жаппай жабылды. 20-шы ж. екінші жартысынан 
бастап мұсылман дін басыларының реакциялық 
қызметі əшкереленіп, «мұсылмандардың кеңес 
өкіметіне қарсы сипаты» туралы тұжырым жа-
салды. Кеңес өкіметінің исламға қарсы шабуы-
лы мұсылман оқу орындарына қатысты саясаты-
нан да көрініс тапты.

